
Iparraldea gain - behera 
Benean da gogoan hartzekoa Es-

kualdun Gazteriak aurtengo Mia-
tzean burutu duen inkesta mami-
tsua. Baina, zoritxarrez, ez gure ar-
tean batere 'ezagutua. Askoz hobeki 
ezagutzen dituzte batzuk Asia'ko 
eta Ameriketako gorabeherak, etxe-
koak berak baino. Ñor arduratzen 
da gure artean "bestalde"ko egoera 
lazgarriaz? Ez ote da hau, ordea, 
gure arazoa "konkreto"tan atzertze-
ko aukera bikain bat? 

Hitz gutxitara bilduko ditut txos-
tenaren ondorioak; nahiz 48 hor-
rialdeetako liburuska hori osorik 
irakurtzea guztiz interesantea izan. 

Euskal Herriko Iparraldea guztiz 
dago "subdesarrollo" deritzan mai-
lan. Eskualdun Gazteriaren lana 
irakurri ondoren, hauxe agertzen da 
garbiki, eta. zalantzan jartzerik ez 
dago. 

Nekazaritzaren aldakuntzak dira-
la-ta, baserriak hustu egiten ari 
dira Ahuñamendiaz bestaldera. Boi­
na gazteriak uzten ditu, ez zahar-
rek. Hau dala-ta, baserriaren pro­
blema larriago egiten da. Alde ba-
tetik, beharrezkoak dirán teknika-
aldaketak ez dira egiten (%-eko 
37-k dituzte 65 urte eta gehiago)-
Ezagugarri argitsu bat: baserrian 
gelditzet} diranetatik %-eko 6z-k ez 
dute sinisten beren teknika-maila 
txarra danik (ba omen dakite gau-
zak ñola egin...). Aldakuntza-giro-
rik ez dago, beraz; eta gazteek, Eu­
ropa, zertan dan dakitelarik batez 
ere, alde egin behar izaten dute go-
gaiturik. 

Bestetik, baserriaren egoera be-
rez jartzen da okerrago, nahiz etxe-
ko-jaunak zergatik dan ez ongi ja-
kin, teknika-aldakuntzak guztiz be­
harrezkoak diralako. Zoritxarrez, 
nekazarien %-eko 4'5 soilik'dira 
gazteak, eta baserriko eginkizune-
tan erantzule edo erresponsable. 
Hitz batez, nekazarien artean' %-
eko 95'5'k ez dute baserriaren abia-
da beren eskuetan ezertan ere. Za-
harrak jaun eta jabe, eta gazteak-
morroin. 

Hau dala bidé, gazteak multzoka 
doaz. *Neskak Paris aldera Joan ohi 
dira gehienik, neskame lana egite­
ra; eta mutilak Ameriketara asko-
tan, artzain gisa. Baserrian jaiotako 
euskaldun gazte horiek ñola molda-
tu ohi dirán somatzea ez da zaila: 
hizkuntzaren koskari, orain arte 
haundi xamarra, ohitura-desberdin-
tasunaren eta bakardadearen era-
gozpena erasten zaizkio. Gauza eza­
guna da, gonbarazio baterako, eus-
kaldunak maiz mozkortzen dirala 
Paris'en eta kanpoko hiri haundie-
tan; eta neskak, bizimodu errazago 
baten nahian, aitortu nahi dan bai­

no usuago lerratzen dirala beste bi-
zimodutara. 

Inkestak ongi erakusten duenez, 
20 usteetatik 25 urteetarako adin-
tartea da aldegitearen garaia base­
rrian gelditzen dirán gazteen ar­
tean. %-eko 67-k dituzte 20 urte 
edo gutxiago; baina %-eko 33-k ba­
karrik 20 urtetatik gora. Iparraldea 
gaztez ari da hustutzen, eta zaha-
rrez "betetzen". Herria, hortaz, ge-
ro eta atzerakoiago et nagiago ager­
tzen da; gero eta desegókiago ere 
bai beharrezko dirán teknika eta 
pentsakera aldaketei aurre egiteko. 

Joan dan urtean, hortara, Iparral-
deko gazteetatik ("gazte" ~ 15-25 
urte) %-eko 9'3~k egin dute iges 
sorlekutik!! 

Joan dirán neskak, bestalde, ge­
hiago dira joan dirán mutilak baino 
(hau Hegoaldean ere gertatzen bi­
dé da); eta baserri askotan mutil-
tzar bat dago bakarrik, familiarik 
eta segidarik gabe, emakume-faltaz 
ezin ezkondurik. Neskek gainera ez 
dute baserrira ezkondu nahi: ñola 
edo hala kalera nahi dute. "Libre" 
izateak gogotik kilikatzen ditu; eta 
ia danak kalera jeisten dira. Inkes­
tak dionez bi mutilentzako ez da 
gaur gelditzen neska bakar bat bai-
zik, 

Iparraldeko baserria, beraz, piku-
tara doa; eta areago joango da ur-
rengo urteetan. Euskeraren gordai-
lua gaur-gaurkoz baserria izanik, 
Iparraldeko euskera hiltzeko abian 
iarri da; eta nabarmen da bere ga­
lera Zuberoan batez ere. Iparraldea, 
beraz, laister bihurtuko da Erdal 
Herri huts bat gaurko bidé horta-
tik. 

Iparraldeko industria guztiz ere 
doa gainbehera. Baioná'ko "Forges 
du Boucau" daalkoa aipatu zan 
orain dala bospasei urte, eta arra-
bots pittin bat egin zuen; boina ge-
roztik gauza larriagoak gertatu di­
rá, eta aipatu ere ez dira egin- Nun-
bait jendea ohitu egin da bere ezin-
tasunean... 

Hazparne'ko industria (zapata-
lantegiak) urte hauetantxe ari da 
hiltzen- 1966-ean 1050 langile zeu-
den Hazparne'n; gaur 530 besterik 
ez... Erdira hiru urtetan! Gauza 
bertsua Maule'ko industrian, Zube­
roan: Aguer lantegiak, esate bate­
rako, 12 miloi oski-pare sáltzen zi-
iuen gerra aurreun; 4 miloi besterik 
ez 1969-ean. 

Lan-sariak oso apalak dira, lege-
tik beheragokoak askotan (Hazpar­
ne'n, esate baterako), Baina jendeak 
ez du "politika"rik nahi; eta lan-
gileak ez dira sindikatzen- Kristau 
sindikatoak berak (apaizek erdizka 
baizik onartzen'duten bakarra) oso 
langile gutxi du; eta "gazterik ba-

. 

tere ez" inkestak dionez. Iparralde­
ko sindikalistak, bestalde, oso gaiz-
ki ibili ohi dira oporren ondoan; 
lan berri bat aurkitzea ezina izaten 
zaie askotan. Langileak oso lan-mo-
ta berezi bateko langile dirán ez-
kero (oskigintzakoak), irtenbide 
hestwhestua dute; eta zahartu ala, 
zernahi gertaturik ere, ez dira mo-
gitzera ausartzen. Baldintza hunek 
gogorrago egiten du euskaldun tan­
gilearen esplotazioa. '_'.-' 

• "Brevet Technique" bat lortzen 
dutanek, berriz, lantegirik eza da­
la-ta, Euskal Herritik aldegin behar 
izaten dute. Jakinduriari dagokio-
nez, beraz, Teknika'ko koadroak -ia 
berezkuntzarik gabe doaz kanpora: 
ijeñeroak, torneroak. ajustadoreak, 
Paris'a eta noranahi doaz. 

Salerosketatik bizi diranak, zaha-
rrak dira oso gehienetan: %-eko 

. 65-k dituzte 40-70 urte! 
Eskualdun Gazteriaren Txostenak 

Turismoaren arazoa aztertzen du 
bukatzeko, turismoa aipatzen baita 
askotan Iparraldeko soluzio gisa. 
Hau, ordea, gezurra da. Inkestak 
garbi erakusten duenez, %-eko 5 
baizik ez dira gaur Iparraldean tu-
rismotik bizi (ostatu eta canping' 
en. jabeak batez beste). Hala ere 
Iparraldeko Udaletxeak turismoaren 
'bultzaketan erabiltzen da dirurik 
gehiena; nahiz diru hori herri gu-
ziaren poltsikuetatik bildua izan... 
Errazagoa da, noski, kanpotarrentza-
kó folklore apur bat antolatzen, eta 
gazteak Euskal Herri'tik urrunaraz-
tea, politika-aldákuntza bati buruz 
abiatzea baino... Eta erosokeriaren 
bidé itsusian barrena abiatu dira 
bertako agintari guziak. 

Horra hor gure anaien gainbehera 
bildurgurria Egia ikaragarria bene-
tan! 

Zorionak benetan ePio Iralur'i, 
eta bere 60 laguntzaile gazte argiei. 

Zorionak, eta anitz esker! 
LARRESORO 




